
KIRTENTZULO 
—Usté duk hik benetan arris-

ku hori badagoela? Taldeko la-
gun asko ezagutzen diat nik, 
eta gehienak jatorrak dituk; ez 
dituk iritzi horretakoak... 

—Usté duk hik hori? Ez, mo­
tel! Euskaldunok ez gaituk ho-
rrelakoak, eta horien artean 
ere gehienak ez zeudek horre-
tan... 

—Usté duka hori? Egin zak 
inkesta bat; eta gehienak iri­
tzi horretakoak ez direla aur-
kituko duk... 

—Usté duk hik? Fantasmak 
ikusten dituk. Gehienak... 

Lelokeria horiek behin eta 
berriz eta berriz entzun izanak 
leporaino gauzka. Gehienek 
hau, gehienek hori, gehienak--
hura... Eta, zer axola guri ge­
hienak zertan dauden? Zer axo­
la izan dute inoiz «gehiengo 
isil» horiek kondairaren obra-
kuntzan? Non dira, edo non 
izan dira, nagusi «mayoría si­
lenciosa» horiek? 

Gehiengo isilak zertan dau­
den berdin zaigu! 

Horra hor ene erantzuna ar-
gi-eta-garbi. Zergatik? Santia-
gon, Atenasen, Moskun, Bia-
fran, Pragan, Lhasan, Buda-
pesten, Rhodesian, Rio de Ja-
neiron, Uruguayen, Kowaiten, 
Republica Dominicanan, Per-
sian, eta zuk dakizun herrial-
de horretan, gehiengo isilak 
oro zanpaketaren egunean «ka-
putt», eta biharamunean txalo 
eta irribarre nagusi berriari. 
Egia latza hauxe izanik, zer 
ari gara gu, politika analfabe-
tismoaren «merckx»en arteko 
super-«merckx»ok, «gehienak» 
zertan dauden galdetzen? Zer 
axola? Zer gehiengo eta zer 
debru? 

Zer da, izan, «majorité silen-
cieuse» famatu horri egin ohi 
zaion gorantza faltsua, kaska-
bel maltzurrak harrapakinari 
entzun erazten dion sasi-txilin 
soinu atsegina baizik? 

Populuak zapaltzenago, eta 
«majorité silencieuse» horiek 
goraipatzenago. Casanova lo-
tsagalduek bortxatu nahi dituz-
ten emakumeen laudorioak go-
renkiago egin ohi dituzten be-
zalaxe. 

Gehiengo isil guztien ezagu-
garri bakarra, berekoikeria eta 
zirtzilkeria dira. Gehiengo isi-
len menpeko jartzea, eskasia-
ren eta zikoizkeriaren morroin 
bilakatzea litzake. Che Gueva-
rak eta Luther Kingek sinetsi 
egiten zuten; automobila edo 
fubola jainkotzen dituzten po-
puluek ez. Gehiengo isilak, ho­
rregatik, ez zaizkigu batere 
axola; et agure etsaiei ere, si-
netsita egon, zipitzik ere ez. 

Kondairaren giltzarria gu-
txiengoak dira, minoriak, eta 
hauek eskuetan lortzen dituz­
ten gizarte-aparatoak. Herrien 

eta ideien patua gutxiengo es-
kuzabal horien mailan joka-
tzen eta erabakitzen da. Gu­
txiengo mistikadunak zaizkigu 
axola, hortaz: bai guri, bai gu­
re etsaiei. Beren buruaz bes-
tez ere zinki eta lehiaz ardu-
ratzeko gertu daudenak, herria-
rentzako zerbait emateko eta 
egiteko gertu daudenak zaiz­
kigu axola: bai guri, bai gure 
etsaiei, baita «gehiengo isilak» 
goiz eta arratsalde aiputan di­
tuzten horiei ere. 

Politikaren mailan, hortaz, 
begiak populuetan eta gehien­
go isiletan ez beste ezertan 
josirik daudenek, besterik ga­
be, beren burua baztertzen du­
te kondairaren gidaritzatik. Ene 
lagun batek gupidagabeki esan 
ohi zuen bezala, «puesto que 
no pueden asimilar ideas, aca­
barán tragando hechos». 

Berdinketaren neurri a den 
entropiak heriotzaren aurrera-
pena neurtzen du. Hots, Fisi-
karen entropia eta Soziologia-
ren gehiengo isilak, hor nun-
bait: elkarren kide ez badira 
ere, elkarren eiterik ez zaie 
falta. Estrukturaketaren neu-
rriari, berriz, «negentropia» de-
ritza, anti-entropia gutxi gora-
-behera. Bizia eta estadistika-
ren araberako berdinketa, el­
karren aurkari. 

Zenbat haur doa gaur euskal 
ikastoletara? Hamasei mila? 
Bego horretan. Gehienak, be-
raz, ikastoletatik at gelditzen 
dira. Hori déla bidé, nork era-
bakiko luke ikastoletan gerta­
tzen dena garrantzirik gabea 
denik? Ez guk, eta ez ikastola-
ren bildur direnek ere. 

Z. ARGIA hau, era berean, 
hamar mila aletan saltzen bidé 
da: Euskal Herriko jendaketa-
ren arabera, hortaz, % 0,4 ba-
karrik; eta Baionako ZABAL 
euskal aldizkaria, 300 aletan 
besterik ez (% 0,012). Ene us-
tez, halere, bai bata bai bes-
tea, oso inportanteak dira; eta 
batere maite ez gaituzten ar-
gienen ustez ere bai. «La Ga­
ceta» baino inportanteago biak! 

Elektoralismoa daramagu, or-
dea, bihotzaren erdian: lagun 
batek, boto bat; hortaz, gehien­
go isilak nagusi. Hortaz, poliki-
-poliki, gehiengo isil horiek 
joan daitezkeen abiadan baka-
rrik, gehiengo isil horiek min-
du gabe beti, gehiengo isil ho­
rien gurtza zentzugabean. Zo-
rigaitzez, ordea, aski hazia nai-
zen nik neronek ez dut neure 
botoa inoiz inon eman; eta se-
kula emateko aukerarik izango 
dudan ez zait gauza agiria iru-
ditzen: Ene boza, beraz, ene 
boto bedeinkatu hori, zer axo­
la kondaira egiazkoaren mai­
lan? Ongi jaioa nintekeen ho­
rren zai egon banintz! Eta zuk 

zeuk, zer diostazu? Maiz ema­
na? 

Hortaz! Zer ari gara esaten? 
Gizonik gehienak hil, hiltzen 
eta hilko dira boto-bidez kon­
dairaren hildoa inoiz azbete 
batez ere aldatu ez dutelarik. 

Baina, egon apur batez orai-
no! Boza «librok:» emateko au-
kera izan duten horietzaz, zer 
esango? A. Conte jaunaren ara­
zo hitsa hor dute oraindik ere 
zalantzak izan zitzaketenek; 
eta hori Frantzian! Zergatik? 

Irratia, Telebista, Eskola, 
Unibertsitatea, Armada, Eliza, 
Kapitala, nork kontrola eta go-
berna, eta «gehiengo isil» far 
matu hori bere alde horretxek 
izango duelako. Eta gainera-
koak ere... kasu! Gehiengoen 
libertatea gezurra baita." 

Hortaz, zer? Askoz ere kez-
katzenago naute ni artikulu 
hau irakurriko duten gutxi ho­
riek, irakurriko ez duten ge­
hiengo guztiek baino. 

Populuek ez dutela, hortaz, 
kondaira egiten? Noski! Mira-
ria litzake etxe-barneko ara-
zoez eta eginkizunez gainditu-
rik dauden horietxek, «res-pu-
blica»z fitsik ez dakiten ho­
rietxek, herriaren buruhauste-
ez eta zanpaketaz futitzen di­
ren horietxek, kondairaren ha­
ría beren eskuetan atxikitzea! 
Nola liteke horrelakorik? Nola 
liteke «Philips»en etorkizuna 
«Philipssen problemez futitzen 
direnen eskuetan egotea? 

«Kondaira populuek egiten 
ez badute, beraz, jasan egiten 
dute»... Noski! Nork urratuko 
ditu orain bere soinekoak? Sta-
linistek agian? Pinocheten la-
gunek? Hemengo eta hango 
Watergate guztien «aprobetxa-
tegiek»? 

Kondairaren mailan, gehien­
go isilen batasuna, gehiengo 
isilen HUTSA baizik ez da. 
Kondaira at mamitzen da. 

Gutxiengoek egiten dute 
kondaira, gaur eta beti. Buru-
zagitzak nora, populuak hara. 
Eta gure galdera BAKARRA, 
beraz, hau izan behar: ZER­
TAN DIRA BURUZAGITZAK? 

Kondaira-burrukak «gehiengo 
isil» horietatik at gertatzen di­
ra. 

Eta burruka horiek, akade-
mizale eta super-intelektualen 
kontra garbiki aitor dezagun, 
gutxitan, bakanka baizik ez di­
ra bakezko jardunak. 

Kondaira honela egiten da, 
eta ez kondatu zaigun bezala. 

«Ene! Nora goaz, hortaz?». 
Xuxenki ez dakit. 

Baina zein zozo-zulotatik IR-
TEN BEHAR DUGUN behin-
tzat gauza ezaguná zait; ezen 
gu gauden zulo honen atarían, 
hau irakurri bainuen sartzera-
koan: «KIRTENTZULO». 

